
BULUTLI TEXNOLOGIYALAR ASOSIDA SOLIQ 
HISOBOTI TIZIMINI TAKOMILLASHTIRISH

Uralov Baxtiyor Maxmudovich
Toshkent davlat iqtisodiyot universiteti, mustaqil izlanuvchisi

Annotatsiya: Mazkur ilmiy ishda soliq hisoboti tizimini zamonaviy axborot texnologiyalari, xususan, bulutli texnologiyalar 
asosida takomillashtirish masalalari yoritilgan. 

Bugungi kunda davlat soliq organlari va tadbirkorlik subyektlari o‘rtasida axborot almashinuvi samaradorligini oshirish, 
ma’lumotlarni tezkor va xavfsiz tarzda qayta ishlash dolzarb vazifalardan biridir. Ishda bulutli texnologiyalarning asosiy 
afzalliklari, ya’ni moslashuvchanlik, xarajatlarni kamaytirish, uzluksiz xizmat ko‘rsatish va real vaqt rejimida monitoring 
imkoniyatlari o‘rganiladi. Shuningdek, mavjud soliq hisoboti tizimining tahlili, kamchiliklari va ularni bartaraf etish yo‘llari 
ko‘rib chiqiladi. Taklif etilgan takomillashtirish modeli bulutli platformalar asosida avtomatlashtirilgan va interaktiv soliq 
hisobotini yuritish imkonini beradi. Ish natijalari soliq sohasida raqamli transformatsiyani jadallashtirish va samaradorlikni 
oshirishga xizmat qiladi. 

Kalit soʻzlar: bulutli texnologiyalar, soliq hisoboti, raqamli transformatsiya, avtomatlashtirish, axborot tizimi, soliq 
organlari, ma’lumotlar xavfsizligi, elektron hisobot, real vaqt rejimi, texnologik innovatsiyalar, masofaviy xizmatlar, axborot 
almashinuvi, soliq nazorati, IT infratuzilma, samaradorlikni oshirish.

Abstract: This scientific study explores the improvement of the tax reporting system through modern information 
technologies, particularly cloud computing. Today, one of the most pressing tasks is to enhance the efficiency of information 
exchange between tax authorities and business entities, ensuring fast and secure data processing. The study investigates 
the key advantages of cloud technologies, such as flexibility, cost reduction, uninterrupted service delivery, and real-time 
monitoring capabilities. It also analyzes the current tax reporting system, its shortcomings, and the ways to address them. 
The proposed improvement model enables automated and interactive tax reporting based on cloud platforms. The results 
of the study contribute to accelerating digital transformation and increasing efficiency in the field of taxation.

Key words: cloud technologies, tax reporting, digital transformation, automation, information system, tax authorities, 
data security, electronic reporting, real-time mode, technological innovations, remote services, information exchange, tax 
control, IT infrastructure, efficiency improvement.

Аннотация: В данной научной работе рассматриваются вопросы совершенствования системы налоговой 
отчетности на основе современных информационных технологий, в частности облачных технологий. В настоящее 
время одной из актуальных задач является повышение эффективности обмена информацией между налоговыми 
органами и субъектами предпринимательства, а также обеспечение быстрого и безопасного процесса обработки 
данных. В исследовании изучаются основные преимущества облачных технологий, такие как гибкость, снижение 
затрат, непрерывность предоставления услуг и возможности мониторинга в режиме реального времени. Также 
проводится анализ существующей системы налоговой отчетности, выявляются её недостатки и предлагаются 
пути их устранения. Предлагаемая модель усовершенствования позволяет вести автоматизированную и 
интерактивную налоговую отчетность на основе облачных платформ. Результаты исследования способствуют 
ускорению цифровой трансформации и повышению эффективности в сфере налогообложения.

Ключевые слова: облачные технологии, налоговая отчетность, цифровая трансформация, автоматизация, 
информационная система, налоговые органы, безопасность данных, электронная отчетность, режим реального 
времени, технологические инновации, удалённые сервисы, обмен информацией, налоговый контроль, 
IT-инфраструктура, повышение эффективности.

K I R I S H
Zamonaviy raqamli iqtisodiyot sharoitida axborot texnologiyalarining barcha sohalarda, jumladan, soliq 

tizimida qo‘llanilishi muhim ahamiyat kasb etmoqda. Xususan, soliq hisoboti tizimini zamonaviy texnologiyalar 
asosida takomillashtirish davlat boshqaruvining samaradorligini oshirish, tadbirkorlik subyektlari bilan o‘zaro 
aloqalarni soddalashtirish hamda byurokratik to‘siqlarni kamaytirishda muhim omillardan biri sanaladi. Shu 
nuqtai nazardan, bulutli texnologiyalar soliq tizimini raqamlashtirishda eng istiqbolli yo‘nalishlardan biri sifatida 
e’tirof etilmoqda.

Bulutli texnologiyalar – bu internet orqali masofaviy axborot resurslaridan foydalanish imkonini beruvchi 
zamonaviy texnologik yechim bo‘lib, foydalanuvchilarga dasturiy ta’minot, saqlash xizmati va hisoblash 
quvvatlarini taqdim etadi. Mazkur texnologiyalar soliq hisobotini yuritishda avtomatlashtirilgan, tezkor va xavfsiz 
axborot almashinuvini ta’minlaydi. Bu esa, bir tomondan, soliq organlariga real vaqt rejimida monitoring olib borish 
imkonini bersa, ikkinchi tomondan, tadbirkorlik subyektlari uchun qulay va shaffof hisobot mexanizmini yaratadi.

Soliq hisoboti tizimi har doim davlat moliyaviy siyosatining ajralmas tarkibiy qismi bo‘lib kelgan. Ammo 
an’anaviy tizimlar ko‘plab cheklovlar va kamchiliklarga ega: ma’lumotlarning kechikib topshirilishi, inson omiliga 
bog‘liq xatoliklar, ortiqcha qog‘ozbozlik va boshqa omillar tizim samaradorligini pasaytiradi. Bulutli texnologiyalar 
aynan mana shu muammolarni bartaraf etishda keng imkoniyatlar yaratadi.

Ushbu tadqiqot ishida bulutli texnologiyalar asosida soliq hisoboti tizimini takomillashtirishning nazariy va 
amaliy jihatlari tahlil qilinadi, ilg‘or xorijiy tajribalar o‘rganiladi hamda O‘zbekiston sharoitida joriy etish bo‘yicha 
takliflar ishlab chiqiladi. Tizimni modernizatsiya qilish orqali soliq organlarining faoliyatini optimallashtirish, soliq 
to‘lovchilarning yukini yengillashtirish va umuman olganda, raqamli boshqaruv tamoyillariga asoslangan soliq 
muhitini shakllantirishga erishiladi.

M A V Z U G A  O I D  A D A B I Y O T L A R  T A H L I L I
Bulutli texnologiyalar va soliq hisoboti tizimini modernizatsiya qilish bo‘yicha ko‘plab ilmiy-texnik va amaliy 

tadqiqotlar olib borilgan bo‘lib, ular ushbu sohani rivojlantirishning nazariy va metodologik asoslarini belgilab 
beradi. Bu boradagi xalqaro va mahalliy adabiyotlarni tahlil qilish, tadqiqot mavzusining dolzarbligini, mavjud 
ilmiy yondashuvlar va ularning afzalliklarini aniqlash imkonini beradi.

1. Avvalo, bulutli texnologiyalarning mohiyati va amaliy imkoniyatlari haqida Peter Mell va Timothy Grance 
tomonidan ishlab chiqilgan NIST (National Institute of Standards and Technology) ta’rifi keng qo‘llaniladi. 
Ularga ko‘ra, bulutli hisoblash – bu qulay va moslashuvchan kompyuter resurslaridan internet orqali foydalanish 
imkonini beruvchi texnologiyadir. 

2. G.Reesening  Bulutli ilovalar arxitekturasi (Cloud Application Architectures) asarida muallif bulutli 
texnologiyalar asosida dasturiy ilovalarni loyihalash, joylashtirish va boshqarish jarayonlarini yoritadi. Kitobda 
Amazon Web Services (AWS) platformasi misolida bulutli xizmatlarning (IaaS, PaaS, SaaS) ishlash tamoyillari, 
arxitekturaviy yechimlari va xavfsizlik masalalari ko‘rib chiqiladi. G.Reese bulutli tizimlarning afzalliklarini, 
xususan, ularning moslashuvchanligi, xarajatlarni kamaytirish va tezkor xizmat ko‘rsatish imkoniyatlarini tahlil 
qiladi. Soliq tizimida bulutli texnologiyalarni joriy etish bo‘yicha texnik va amaliy bilimlarni shakllantirishda 
muhim manba hisoblanadi.

3. Shu asosda ko‘plab ilmiy ishlarda, xususan, Barri Sosinskiyning asarlarida bulutli platformalarning 
arxitekturasi, xavfsizlik mexanizmlari va iqtisodiy samaradorligi chuqur yoritilgan.

4. Soliq tizimini raqamlashtirish bo‘yicha esa S.A.Aleksaxina,  A.A.Gorshkova,  N.A.Ozerova,  
Ye.N.Noxtuyeva kabi rus olimlarining ilmiy ishlari muhim ahamiyatga ega. Ular soliq hisoboti jarayonlarini 
avtomatlashtirish, axborot tizimlarining samarali modellashtirilishi va boshqaruv samaradorligini oshirish 
bo‘yicha asosli tavsiyalar bergan. Xususan, «Цифровизация налогового администрирования» (2020) nomli 
to‘plamda raqamli texnologiyalarning soliq xizmatlari faoliyatidagi o‘rni keng tahlil qilingan.

5. O‘zbekistonda ham bu yo‘nalishda tadqiqotlar olib borilmoqda. Jumladan, D.A.To‘xtayev, M.B.Karimov 
kabi mualliflarning ishlari soliq tizimini raqamlashtirish, avtomatlashtirish va axborot xavfsizligini ta’minlash kabi 
masalalarga bag‘ishlangan. Ular O‘zbekiston Respublikasi Davlat soliq qo‘mitasi tomonidan joriy etilayotgan 
“My.soliq.uz” platformasining imkoniyatlari, shaffoflik va qulaylik darajasi bo‘yicha tahliliy xulosalar bergan.

Bulutli texnologiyalarni soliq hisobotida qo‘llash bilan bog‘liq metodik yondashuvlar bo‘yicha ham 
xorijiy amaliyotlar – AQSh, Estoniya, Janubiy Koreya va Singapur tajribalari dolzarb hisoblanadi. Ular soliq 
ma’lumotlarini real vaqt rejimida kuzatish, hujjatlarni avtomatik to‘ldirish va audit jarayonlarini yengillashtirishda 
bulutli tizimlarning o‘rni beqiyosligini ko‘rsatadi.

Bulutli texnologiyalar soliq hisobotini soddalashtirish, tezkorlikni oshirish va byurokratik to‘siqlarni 
kamaytirish uchun samarali yechim bo‘lib xizmat qilmoqda. Biroq, bu texnologiyalarni joriy etishda huquqiy, 
texnik va tashkiliy muammolarni ham chuqur o‘rganish lozim. Mazkur tadqiqot aynan shu jihatlarni chuqur tahlil 
qilib, O‘zbekiston sharoitida amaliy takliflar ishlab chiqishga yo‘naltirilgan.

T A D Q I Q O T  M E T O D O L O G I YA S I 
Ushbu bulutli texnologiyalar asosida soliq hisoboti tizimini takomillashtirish masalasi o‘rganiladi. Tadqiqot 

metodologiyasi quyidagi usullardan tashkil topgan: Nazariy tahlilda soliq hisoboti tizimlari va bulutli texnologiyalar 
haqidagi mavjud adabiyotlar tahlil qilinadi, ularning o‘zaro bog‘liqligi o‘rganiladi. Taqqoslash usulida  an’anaviy 
soliq tizimlari va bulutli texnologiyalarni solishtirish orqali samaradorlik va xavfsizlik jihatlari taqqoslanadi. 
Empirik tadqiqotda intervyular va so‘rovnomalar o‘tkazilib, foydalanuvchilar va soliq organlari fikrlari to‘planadi. 
Model va simulyatsiyada bulutli texnologiyalar asosida soliq tizimini optimallashtirish uchun matematik model 
yaratish va simulyatsiyalar o‘tkaziladi. Ekspert baholashda ekspertlar guruhi tomonidan takliflar va tavsiyalar 
beriladi. Bu metodologiya orqali soliq tizimida bulutli texnologiyalarni joriy etishning samaradorligi, afzalliklari 
va kamchiliklari o‘rganiladi.

T A H L I L  V A  N A T I J A L A R  M U H O K A M A S I 
Bulutli texnologiyalar asosida soliq hisoboti tizimini takomillashtirish masalalari o‘rganildi. Bulutli 

texnologiyalarni soliq tizimiga joriy etishning potensial foydalari va kamchiliklari, shu bilan birga, mavjud 
tizimlarning samaradorligini oshirish uchun bulutli platformalardan foydalanish imkoniyatlari tahlil qilindi. 
Tadqiqot davomida bulutli texnologiyalarning soliq hisobot tizimiga qanday ta’sir ko‘rsatishi, xavfsizlik va 
maxfiylik masalalari, tizimning samaradorligini oshirishdagi roli va foydalanuvchilarning fikrlari o‘rganildi1.

Soliq tizimining samaradorligini oshirishda bulutli texnologiyalar asosiy vosita sifatida qaralmoqda. Bulutli 
platformalar nafaqat ma’lumotlarni saqlash va qayta ishlashda samarali bo‘lishi mumkin, balki ular tizimni 
optimallashtirish, xarajatlarni kamaytirish, shuningdek, xizmat ko‘rsatish tezligini oshirishga imkon beradi. 
Tadqiqotda, ayniqsa, bulutli infratuzilmaning yuqori moslashuvchanlik imkoniyatlari alohida e’tiborga olindi. Bu 
esa soliq hisobot tizimlarini xalqaro miqyosda ham, kichik va o‘rta biznesda ham muvaffaqiyatli qo‘llanilishini 
ko‘rsatadi2.

Bundan tashqari, bulutli texnologiyalarni joriy etish, soliq organlarining o‘z faoliyatini yaxshilashda ham 
muhim ahamiyatga ega. Bulutli xizmatlar, soliq to‘lovchilariga ma’lumotlarni tez va ishonchli tarzda taqdim 
etishda yordam beradi, shu bilan birga soliq organlariga tizimni real vaqt rejimida kuzatish va tahlil qilish 
imkonini beradi. Biroq, bu jarayonning muvaffaqiyatli amalga oshirilishi uchun avvalo xavfsizlikni ta’minlash 
zarur. Bulutli platformalarning xavfsizlik jihatlari ko‘rib chiqilgan bo‘lib, ma’lumotlarni shifrlash, foydalanuvchi 
autentifikatsiyasi va boshqa himoya mexanizmlarining joriy etilishi zarur. Soliq tizimi uchun maxfiylikka alohida 
e’tibor qaratish lozim, chunki soliq to‘lovchilarining shaxsiy ma’lumotlari muhimdir va ularni himoya qilish bu 
jarayonda asosiy omil bo‘ladi3.

Soliq tizimida bulutli texnologiyalarni qo‘llashning yana bir muhim jihati tizimning iqtisodiy samaradorligi 
hisoblanadi. Bulutli texnologiyalar yordamida soliq hisobotlarini avtomatlashtirish, xatoliklarni kamaytirish va 
ma’lumotlarni tezda qayd etish mumkin. Bu jarayonlarni soddalashtirish va avtomatlashtirish soliq organlarining 
ish yukini sezilarli darajada kamaytiradi. Boshqa tomondan, bulutli platformalar xarajatlarni optimallashtirishga 
yordam beradi. Soliq tizimi uchun dastlabki investitsiyalar va texnik yechimlarni amalga oshirish muhim 
bo‘lsa-da, uzoq muddatda bu usullar xarajatlarni kamaytirishga yordam beradi va tizimni yanada samarali qiladi.

Mazkur tadqiqot bizning ishimiz uchun asos bo‘lib xizmat qiluvchi veb-xizmatga tayangan holda, global 
savdo qoidalariga rioya qilish bo‘yicha maslahat xizmatlarini ko‘rsatishga ixtisoslashgan kompaniya faoliyatini 
o‘rganadi. Veb-xizmat transchegaraviy savdo jarayonlarida, xususan, mahsulotlar eksport-importi chog‘ida 
deklaratsiya qilinishi zarur bo‘lgan xorijiy QQS (qat’iy qo‘shilgan qiymat solig‘i) va bojxona to‘lovlari kabi savdo 
xarajatlarini hisoblash uchun zarur bo‘lgan mantiqiy algoritmlarni o‘z ichiga oladi.

Mazkur xarajatlarni hisoblash uchun, tegishli mahsulotlar xizmatdan foydalanishdan oldin e’lon qilinishi 
talab etiladi. Taqdim etilgan veb-ilova mahsulot ma’lumotlarini saqlash, ularga doir savdo xarajatlarini olish, 
shuningdek, amalga oshirilgan barcha transchegaraviy operatsiyalar bo‘yicha umumiy ma’lumotlarni taqdim 
etish imkonini beradi.

Tadqiqotda ko‘rib chiqilgan savdo muvofiqligi xizmatining taklif etilgan arxitekturasi 1-shaklda namoyish 
etilgan. Modellashtirish jarayonida korporativ arxitektura uchun ArchiMate notatsiyasi (The Open Group, 
2016) qo‘llanilgan. Ushbu notatsiya orqali biznes va IT qatlamlaridagi tushunchalarni hamda ularning o‘zaro 
aloqalarini samarali modellashtirish imkoni yaratilgan. Biz ham mazkur ish doirasida aynan shu yondashuvni 
qo‘llab, konseptual model yaratish va uni tahlil qilishni rejalashtirmoqdamiz.

1 Reese G. Cloud Application Architectures. – O‘Reilly Media, 2009. – 208 b.
2 Estonian Tax and Customs Board. (n.d.). Digital Services in Taxation. Retrieved from https://www.emta.ee/
3 KPMG. (2020). The Future of Tax Technology. KPMG Insights. Retrieved from https://home.kpmg/xx/en/home/insights/2020/05/the-

future-of-tax-technology.html



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

https://yashil-iqtisodiyot-taraqqiyot.uz160

YA S H I L  I Q T I S O D I Y O T  VA  TA R A Q Q I Y O T 2025-yil, 17–18-aprel. 
maxsus son / № 5

1-rasm. Soliq qoidalariga rioya qilish xizmati uchun original ma’lumotnoma arxitekturasi.

Tadqiqotda soliq tizimi bo‘yicha foydalanuvchilardan, ya’ni soliq to‘lovchilar va soliq organlaridan 
so‘rovnomalar o‘tkazilib, ularning fikr-mulohazalari to‘plandi. So‘rovnomalar va intervyularda ko‘plab 
foydalanuvchilar bulutli texnologiyalarni qo‘llashni qo‘llab-quvvatlashdi, chunki bu usullar soliq hisobotlarini 
yanada tezroq va aniqroq qilishga yordam beradi. Biroq, ba’zi foydalanuvchilar bulutli texnologiyalarning 
xavfsizligi haqida xavotir bildirishdi. Ularning fikricha, ma’lumotlarni saqlash va uzatish jarayonida xavfsizlikning 
past darajasi ularning shaxsiy ma’lumotlarining o‘g‘irlanishiga olib kelishi mumkin. Bu masala o‘z vaqtida hal 
qilinsa, bulutli texnologiyalarni joriy etishning afzalliklari aniq ko‘rinadi.

Xorijiy tajriba ham bu sohadagi muvaffaqiyatlarni ko‘rsatadi. Xususan, Estoniyada soliq tizimi uchun 
ishlab chiqilgan bulutli platformalar muvaffaqiyatli ishlamoqda va ularning tajribasi O‘zbekiston tizimi uchun 
foydali bo‘lishi mumkin. Estoniya soliq tizimida bulutli texnologiyalar yordamida soliq to‘lovchilari o‘z hisob-
kitoblarini osonlik bilan yuritadi, shuningdek, soliq organlari uchun tahlillarni tez va aniq qilish imkoniyatlari 
mavjud. Singapur va boshqa davlatlar ham o‘z soliq tizimlarini bulutli texnologiyalar asosida takomillashtirgan 
va muvaffaqiyatli natijalarga erishgan. Ushbu tajribalar O‘zbekistonda ham muvaffaqiyatli amalga oshirilishi 
mumkin, chunki ular soliq tizimining samaradorligini oshirishga va soliq yig‘ishni tezlashtirishga yordam beradi.

Bulutli texnologiyalarni joriy etishning boshqa bir muhim afzalligi soliq tizimi auditini avtomatlashtirishdir. 
Bulutli tizimlar yordamida audit jarayonlarini yanada shaffof va tezkor qilish mumkin. Audit jarayonlarini 
avtomatlashtirish soliq organlariga soliq to‘lovchilarining ma’lumotlarini aniq va tez tahlil qilish imkoniyatini 
beradi, shuningdek, xatoliklarni kamaytiradi va vaqtni tejashga yordam beradi.

Shu bilan birga, bulutli texnologiyalarni joriy etishda bir qator muammolar ham mavjud. Bularning ichida 
huquqiy masalalar, shaxsiy ma’lumotlarni himoya qilish, texnik to‘siqlar va dastlabki xarajatlar mavjud. 
Ma’lumotlarning xavfsizligi, bulutli platformalarning qonunchilikka mosligini ta’minlash, foydalanuvchilarni o‘qitish 
va texnologiyalarni o‘zlashtirish jarayonidagi qiyinchiliklar bu muammolarni hal qilish zaruratini ta’minlaydi. Agar 
bu muammolar o‘z vaqtida hal qilinsa, bulutli texnologiyalar soliq tizimining samaradorligini sezilarli darajada 
oshirishi mumkin.

Natijada, tadqiqot shuni ko‘rsatdiki, bulutli texnologiyalar soliq tizimiga joriy etilganda uning samaradorligi, 
iqtisodiy jihatdan foydaliligi va xavfsizlikni ta’minlashda muhim rol o‘ynaydi. Bulutli platformalar yordamida 
soliq hisobotlarini soddalashtirish, avtomatlashtirish va audit jarayonlarini tezlashtirish mumkin. Ammo, bu 
jarayonning muvaffaqiyatli amalga oshirilishi uchun texnik, huquqiy va ijtimoiy jihatlar e’tiborga olinishi zarur. 
Shu bilan birga, bu yangi texnologiyalarni joriy etish uchun qo‘shimcha investitsiyalar va vaqt talab etiladi, 
ammo uzoq muddatda bu xarajatlar samarali natijalarga olib kelishi mumkin.

Ushbu tadqiqotning natijalari O‘zbekiston soliq tizimining raqamli transformatsiyasini amalga oshirish 
uchun foydali bo‘lishi mumkin. Bulutli texnologiyalarni joriy etish soliq tizimi uchun yangi imkoniyatlar yaratadi 
va mavjud tizimni takomillashtirishga yordam beradi.

X U L O S A  V A  T A K L I F L A R
Bulutli texnologiyalar zamonaviy raqamli transformatsiyaning ajralmas qismiga aylanib bormoqda va 

ularni soliq hisoboti tizimiga joriy etish orqali mavjud jarayonlarni soddalashtirish, avtomatlashtirish hamda 
samaradorligini oshirish imkoniyati yaratiladi. Ushbu tadqiqot davomida aniqlanishicha, bulutli platformalar soliq 
hisobotlarini real vaqt rejimida ko‘rib chiqish, tezkor ma’lumot almashinuvi va ma’lumotlarni markazlashtirilgan 
holda boshqarish imkoniyatlarini beradi. Bu esa foydalanuvchilar uchun qulaylik, soliq organlari uchun esa 
aniqlik va shaffoflikni ta’minlaydi.

Shuningdek, tadqiqot davomida soliq tizimining samarali ishlashi uchun xavfsizlik, maxfiylik, qonunchilik 
asoslari va texnik tayyorgarlik kabi omillar alohida o‘rganildi. Bulutli texnologiyalarni joriy qilishda yuzaga 
keladigan muammolar – texnologik xatarlar, shaxsiy ma’lumotlarni himoya qilish zarurati va foydalanuvchilarni 
o‘qitish masalalari ham hal qilinishi zarur ekani aniqlandi.

Tadqiqot natijalari shuni ko‘rsatadiki, bulutli texnologiyalar yordamida soliq tizimining raqamli 
transformatsiyasini muvaffaqiyatli amalga oshirish mumkin. Bu esa mamlakatda soliq boshqaruvini yanada 
takomillashtirish, budjet daromadlarini oshirish va biznes yuritish muhitini soddalashtirishga xizmat qiladi. Shu 
boisdan, kelajakda bulutli texnologiyalar asosidagi soliq tizimi O‘zbekistonning iqtisodiy rivojlanish strategiyasida 
muhim o‘rin egallashi lozim.

